
Na osnovu člana 16. stav 2. Zakona o Vladi Zeničko-dobojskog kantona - Prečišćeni tekst
(„Službene novine Zeničko-dobojskog kantona“, broj: 7/10), na prijedlog Ministarstva zdravstva,
Vlada Zeničko-dobojskog kantona, na 70. sjednici, održanoj dana 21.08.2020. godine, d o n o s i

ODLUKU
o privremenom izuzimanju poslovnog prostora i opreme

JU Zavod za medicinu rada i sportsku medicinu Zeničko-dobojskog kantona

Član 1.
(Predmet)

Privremeno se izuzima poslovni prostor i oprema JU Zavod za medicinu rada i sportsku
medicinu Zeničko-dobojskog kantona, na III. spratu, za potrebe JU Kantonalna bolnica Zenica za
smještaj lakše oboljelih osoba od COVID-19.

Član 2.
(Imenovanje komisije za primopredaju prostora i opreme)

Zadužuju se JU Zavod za medicinu rada i sportsku medicinu Zeničko-dobojskog kantona i
JU Kantonalna bolnica Zenica, da imenuju zajedničku Komisiju, sa zadatkom da izvrši
primopredaju poslovnog prostora i opreme iz člana 1. ove odluke o čemu će sačiniti zapisnik.

Član 3.
(Troškovi komunalnih usluga korištenja poslovnog prostora)

Troškovi komunalnih usluga korištenja poslovnog prostora iz člana 1. ove odluke padaju na
teret Budžeta Zeničko-dobojskog kantona, a što će biti regulisano posebnim ugovorom.

Član 4.
(Stupanje na snagu)

Ova odluka stupa na snagu danom donošenja, a objavit će se u „Službenim novinama
Zeničko-dobojskog kantona“.

Broj: 02-33-14171/20
Datum, 21.08.2020. godine
Zenica

DOSTAVLJENO:
1x Ministarstvo zdravstva,
1x JU Zavod za medicinu rada i sportsku medicinu

Zeničko-dobojskog kantona, putem Ministarstva,
1x JU Kantonalna bolnica Zenica, putem Ministarstva,
1x „Službene novine Zeničko-dobojskog kantona“,
1x a/a.

